
Иоханы сайнмэдээний номоос “илгээсэн” хэмээх утгатай 
ишлэлүүд 

 
Иохан 3:34  
Бурханаас илгээгдсэн Тэр, Бурханы үгийг айлддаг. Учир нь Бурхан Сүнсийг 
хэмжээлшгүйгээр өгдөг. 
 
Иохан 4:34 
 Есүс тэдэнд —Миний хоол бол Намайг илгээсэн Түүний хүслийг үйлдэн, ажлыг 
нь гүйцэлдүүлэх явдал юм.  
 
Иохан 4:38  
Та нарын зүдэж зүтгээгүй юмыг хураалгахын тулд Би та нарыг илгээв. Бусад нь 
зүдэж зүтгэсэн бөгөөд та нар тэдний зүдэл зүтгэлд оролцсон гэж айлдав.  
 
Иохан 5:23-24 
Энэ нь бүгд Эцэгийг хүндэлдгийн адил Хүүг хүндлэхийн тулд юм. Хүүг 
хүндэлдэггүй нь Түүнийг илгээсэн Эцэгийг хүндэлдэггүй. 24 Үнэнээр үнэнээр Би 
та нарт хэлье. Үгийг минь сонсоод, Намайг илгээгч Түүнд итгэгч нь мөнх амьтай 
болох бөгөөд яллагдахгүй. Харин үхлээс гэтэлж аминд шилжив.  
 
Иохан 5:30  
Би юуг ч Өөрөөсөө үйлдэж чадахгүй. Би сонссоноороо шүүх бөгөөд шүүлт минь 
шударга. Учир нь Би Өөрийнхөө хүслийг бус харин Намайг Илгээгчийн хүслийг 
хайдаг. 
 
Иохан 5:33  

 Та нар Иоханд хүн илгээхэд тэрээр үнэний тухай гэрчилсэн билээ.  
 
Иохан 5:36-38 
Харин Иоханы гэрчлэлээс илүү агуу гэрчлэл Надад байна. Биелүүл гэж Надад 
Эцэгийн өгсөн ажлууд ба Миний хийж байгаа ажлууд нь Эцэг Намайг илгээсэн 
гэж Миний тухай гэрчилдэг. 37 Намайг илгээсэн Эцэг Өөрөө Намайг гэрчилсэн 
юм. Та нар хэзээ ч Түүний дууг сонсоогүй, дүр төрхийг нь ч хараагүй. 38 Илгээсэн 
нэгэнд нь итгээгүй тул та нарын дотор Түүний үг оршдоггүй. 
 
Иохан 6:29  
Есүс тэдэнд —Та нар Түүний илгээсэн Нэгэнд итгэх нь Бурханы ажил мөн гэж 
хариулав. 
 
Иохан 6:38-39 
 Учир нь Би Өөрийнхөө хүслийг бус харин Намайг Илгээгчийн хүслийг үйлдэхээр 
тэнгэрээс бууж ирсэн юм. 39 Надад Түүний өгсөн бүгдээс Би юу ч алдалгүй, харин 
эцсийн өдөрт тэднийг амилуулах нь Намайг Илгээгчийн хүсэл мөн. 
 
 



Иохан 6:44 
Намайг илгээсэн Эцэг хэн нэгнийг татахгүй л бол хэн ч Над уруу ирж чадахгүй. 
Би түүнийг эцсийн өдөрт амилуулна. 
 
Иохан 6:57  
 Амьд Эцэг маань Намайг илгээсэн бөгөөд Би Эцэгээр амьдрахын адил Намайг 
идэгч нь мөн Надаар амьдарна. 
 
Иохан 7:16  
Есүс тэдэнд —Миний сургаал бол Минийх биш, харин Намайг Илгээгчийнх.  
Иохан 7:18  
Өөрөөсөө яригч нь өөрийнхөө алдрыг хайдаг. Харин Өөрийг нь Илгээгчийн 
алдрыг Хайгч Тэр бол үнэн мөн. Түүний дотор зүй бус гэж үгүй.  
 
Иохан 7:28-29  
Есүс сүм дотор сургахдаа хашхиран —Та нар Намайг мэднэ, бас хаанаас ирснийг 
минь ч мэднэ. Би Өөрөөсөө ирээгүй. Харин Намайг Илгээгч нь үнэн мөн. Та нар 
Түүнийг мэдэхгүй. 29 Би Түүнээс ирсэн тул Би Түүнийг мэдэх бөгөөд Тэр Намайг 
илгээсэн гэсэнд 
 
Иохан 7:33  
Тэгтэл Есүс —Би та нартай түр зуур байна, тэгээд Намайг Илгээгч уруу явна. 
Иохан 8:16  
 Харин хэрэв Би шүүвэл шүүлт минь үнэн байна. Учир нь шүүх үед Би ганцаараа 
биш, харин Намайг илгээсэн Эцэг Надтай хамт байдаг.  
 
Иохан 8:18  
Би Өөрийнхөө тухай Гэрчлэгч бөгөөд Намайг илгээсэн Эцэг Миний тухай 
гэрчилдэг гэв.  
 
Иохан 8:26 
 Та нарын тухай ярих, шүүх зүйл Надад олон бий. Харин Намайг Илгээгч нь үнэн 
бөгөөд Түүнээс сонссон юмсаа Би ертөнцөд хэлдэг гэж айлдав. 
 
Иохан 8:29  
Намайг Илгээгч нь Надтай байгаа. Би үргэлж Түүнд тааламжтай зүйлсийг үйлддэг 
учир Тэр Намайг ганцааранг минь орхисонгүй гэв. 
 
 
Иохан 8:42  
Есүс тэдэнд —Хэрэв Бурхан та нарын Эцэг байсан бол та нар Намайг хайрлах 
байсан. Би Бурханаас ирсэн билээ. Би Өөрөө ирээгүй, харин Тэр Намайг илгээсэн 
юм.  
 
 
 



Иохан 9:4  
Намайг Илгээгчийн үйлсийг Би өдөр байхад хийх ёстой. Хэн ч ажиллаж чадахгүй 
шөнө ирж байна.  
 
Иохан 10:36  
Эцэгийн ариусгасан, ертөнцөд илгээсэн Нэгэнийг “Би Бурханы Хүү байна” 
гэснээс нь болж “Бурханыг доромжлогч” гэж та нар хэлж байна уу? 
 
Иохан 11:42  
 Та Намайг үргэлж сонсдогийг Би мэдсэн. Та Намайг илгээсэн гэдэгт итгүүлэхийн 
тулд тойрон зогсох олны төлөө Би үүнийг хэллээ гэв.  
 
Иохан 12:44-45  
Есүс хашхиран —Надад итгэгч нь Надад итгэж байгаа бус харин Намайг 
Илгээгчид итгэж байгаа юм. 45 Намайг харагч нь Намайг илгээсэн Нэгэнийг харж 
байна. 
Иохан 12:49  
Учир нь Би Өөрөөсөө яриагүй, харин юу хэлж, юу ярих тушаалыг Намайг 
илгээсэн Эцэг Өөрөө өгсөн юм.  
 
Иохан 13:16  
 Үнэнээр үнэнээр Би та нарт хэлье. Боол нь эзнээсээ илүү агуу биш, мөн элч нь 
илгээгчээсээ агуу биш юм.  
 
Иохан 13:20  
Үнэнээр үнэнээр Би та нарт хэлье. Миний илгээх хэнийг боловч хүлээн авч буй 
нь Намайг хүлээн авдаг. Намайг хүлээн авдаг нь Намайг Илгээгчийг хүлээн авдаг 
гэж айлдлаа. 
 
Иохан 14:24 
Намайг эс хайрлагч нь үгийг минь сахидаггүй. Та нарын сонсож байгаа үг 
Минийх биш, харин Намайг илгээсэн Эцэгийнх билээ.  
 
Иохан 15:21  
Харин тэд нэрээс минь болж та нарт энэ бүгдийг үйлдэх болно. Учир нь тэд 
Намайг илгээсэн Нэгэнийг мэдэхгүй юм. 
 
Иохан 16:5  
Харин одоо Би Намайг Илгээгч өөд явж байна. Гэтэл та нарын нэг нь ч Надаас 
“Та хаашаа явж байна?” гэж асуухгүй байна.  
 
Иохан 17:3   
Цорын ганц үнэн Бурхан Таныг болон Таны илгээсэн Есүс Христийг мэдэх нь 
мөнхийн амь мөн. 
 
 



Иохан 17:8 
 Учир нь Надад өгсөн үгсийг тань Би тэдэнд өгсөн. Тэдгээрийг тэд хүлээн авч, 
Намайг Танаас гарч ирснийг үнэхээр ойлгоод, Намайг Та илгээсэн гэдэгт итгэсэн 
юм.  
 
Иохан 17:18  
Та Намайг ертөнцөд илгээсний адилаар Би мөн тэднийг ертөнцөд илгээв.  
 
Иохан 17:21  
 Энэ нь Эцэг Та Миний дотор, Би Таны дотор байгаатай адил, тэд бүгд нэг байхын 
тулд бөгөөд мөн тэд Бидний дотор байж, Та Намайг илгээсэн гэдэгт ертөнцийг 
итгүүлэхийн тулд билээ.  
 
Иохан 17:23  
 Би тэдний дотор, Та Миний дотор. Ингэснээр тэд бүрэн төгс нэг болж, Та Намайг 
илгээсэн, Намайг хайрласны адилаар тэднийг хайрласныг ертөнц мэдэх болно.  
 
Иохан 17:25 
Зөвт Аав аа, ертөнц Таныг мэдээгүй боловч Би Таныг мэдсэн. Мөн Та Намайг 
илгээснийг тэд мэдсэн билээ.  
 
Иохан 20:21  
 [Есүс] дахиж тэдэнд —Амар амгалан та нарт байх болтугай. Эцэг Намайг 
илгээсний адил Би бас та нарыг илгээнэ гэв.  
 
 
 
 
 
 
 
 
 
 
 
 
 
 
 
 
 
 
 
 
 


